
253.
श्री महेन्‍द्र सिंह माहरा:
क्‍या रेल मंत्री यह बताने की कृपा करेंगे कि:
(1) क्‍या वर्तमान समय में उत्‍तराखंड राज्‍य में विभिन्‍न रेल मंडलों/परिमंडलों के माध्‍यम से रेलों का संचालन किया जा रहा है;

(2) यदि हां, तो क्‍या विभिन्‍न रेल मंडलों/परिमंडलों के होने के कारण राज्‍य में रेल विस्‍तार की प्रगति पर असर पड़ रहा है;

(3) क्‍या मंत्रालय को उत्‍तराखंड राज्‍य को उत्‍तर रेलवे में सम्मिलित किए जाने का कोई अनुरोध/सुझाव प्राप्‍त हुआ है;

(4) यदि हां, तो इसे उत्‍तर रेलवे में सम्मिलित करने हेतु की गई कार्यवाही का ब्‍यौरा क्‍या है, और
(5) यदि कोई कार्रवाई नहीं की गई है, तो इसके क्‍या कारण हैं?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क): जी हां। उत्‍तराखंड में रेल परिचालन उत्‍तर रेलवे के मुरादाबाद मंडल तथा पूर्वोत्‍तर रेलवे के इज्‍जतनगर मंडल के अंतर्गत आता है।
(ख): जी नहीं।
(ग): जी हां।
(घ) तथा (ड.): भारतीय रेल पर जोन और मंडल राज्‍य या जिला सीमाओं पर आधारित नहीं है। जोन/मंडल के अधिकार क्षेत्र का निर्णय परिचालनिक/प्रशासनिक आवश्‍यकताओं, क्षेत्र को ध्‍यान में रखे बिना जोन बनाने वाले मंडलों की भौगोलिक निकटता को ध्‍यान में रखकर, परिचालनिक दृष्टि से यातायात के निर्बाध संचलन, प्रणाली की कार्यकुशलता सुधारने और बेहतर नियंत्रण उपलब्‍ध कराने के उद्देश्‍य के आधार पर किया जाता है। उत्‍तराखंड राज्‍य की सभी रेल लाइनों को उत्‍तर रेलवे के अधीन लाने के सुझाव पर जब उपरोक्‍त के आलोक में विचार किया गया, इसे व्‍यवहार्य नहीं पाया गया।

